
Imigomo yoMbhalo wokuXoxisana
¥ Ukwenza ngcono ukuqoqa nokuchitha ukungcola kumele kuncike

kulokho okufunwa yimiphakathi bese kuhlanganiswa nolwazi
ngezempilo oluthe xaxa.

¥ Imiphakathi kumele imbandakanywe ngokugcwele kumaphulojeki.
I-DWAF ingumqondisi kuphela.  Izakhamuzi zinamalungelo
kepha futhi nemithwalo yokuphatha izimpilo zayo.

¥ Ukuqoqa nokuchitha ukungcola kumele kuhlinzekwe kanye
namanzi nezinye izinsiza zomasipala.

¥ Ukuqoqa nokuchitha ukungcola kungaphezu kwezindlu ezincane
nje; kumele kuhambisane nokufundisa ngemvelo
nangezempilo.

¥ Ukuthola ukuqoqelwa nokuchithelwa ukungcola kuyilungelo
lesintu.

¥ Uhulumeni wasekhaya unomthwalo ngokomthethosisekelo
wokuhlinzeka insizangqangi yokuqoqa nokuchitha ukungcola.

¥ Izimali zomphakathi ezingekho kumele zisetshenziswe
ngokubhekela abasengozini kuqala.

¥ Izimali zezwe ezincane kumele zabiwe ngeqiniso ezweni
lonkana.

¥ Amanzi anobugugu bomnotho ngakho kumele avikelwe
ngokuqoqa nokuchitha ukungcola.

¥ Abangcolisayo kumele bakhokhe ukuze kuhlanzwe amanzi
abawangcolisile.

¥ Ukuqoqa nokuchitha ukungcola kumele kusimame
ngakwezezimali.

¥ Imvelo kumele ivikelwe lapho kufakwa noma kusetshenziswa
izinhlelo zokuqoqa nokuchitha ukungcola

Kungani sinenkinga?
Inkinga kwezokuqoqwa nokuchithwa kokungcola eNingizimu Afrika ibangwa yizinto ezimbili:

ukungahlanzeki (abantu abaningi
abasiboni isidingo sokugeza

izandla emva kokuzikhulula noma
ukushintsha inabukeni, kanti

abaningi bakubona kukuhle nje
ukuzikhulula eqeleni.

Ukungabi khona
kwezingqalasizinda (ukungabi

khona kwamanzi okugeza izandla
nokungabi khona kwezindlu

ezincane)

Ukunikeza abantu izindlu ezincane kuyingxenye yempendulo.  Kodwa futhi ulwazi
ngezempilo seluthe xaxa emiphakathini, ukuhlanzeka sekungcono kanye

nokuzimbandakanya kwemiphakathi kwizinhlelo zokuqoqwa nokuchithwa kokungcola.

Yini isixazululo?



Uhulumeni unomthwalo awethweswe nguMthethosisekelo wokuqinisekisa ukuthi bonke abantu
baseNingizimu Afrika bathola ukuqoqelwa nokuchithelwa ukungcola okwanele.  Umgomo
uzobhekana ngqo nokunikezela ngensiza yokuqoqwa nokuchithwa kokungcola okwanele emizini,
ezikoleni nasemitholampilo, ukwenza ngcono ukuthuthwa nokulahlwa kwezibi emizini, kanye
nokufundisa umphakathi ngokuhlanzeka.

Uhulumeni uhlela ukusiza ekuletheni izinsiza ezingcono ngokusebenzisana nemiphakathi
nokusebenzisa izinsiza zokuqoqa nokuchitha ukungcola ezisimeme (ezingabizi, eziphethwe
yimiphakathi).  Izindawo ezisemqoka zizoxuba emaphandleni, izindawo eziqaqele amadolobha
kanye nezindawo ezingahleliwe ngokomthetho lapho isidingo sisikhulu kakhulu.

Ukuqoqwa nokuchithwa kokungcola kusemqoka kwimpilo yesizwe.  Ukuze kube nokuqoqwa
nokuchithwa kokungcola okuhle, kumele kube yingxenye yomkhankaso wokuthuthukisa.
Ukuqoqa nokuchitha ukungcola kuyigalelo elilodwa kwizinhlelo zentuthuko eziningi ezigqugquzelwa
nguhulumeni.  Impumelelo ibuye incike ekubambisaneni nomphakathi.  Kumele kwakhiwe
amakhono kwezokuqoqa nokuchitha ukungcola ngokushesha emiphakathini ukuze izakhamizi
zibe namandla okufaka isandla kuhlelo lokuqoqa nokuchitha ukungcola lukazwelonke.

Izinhlelo zokuqoqa nokuchitha ukungcola ziyoxazulula izinkinga zenhlalo nezengqondo
ezihambisana nokuhlanzeka okungekuhle.  Izindlu ezincane ezikude nekhaya, izindawo
zokuhlanganyela ezinganele, ukulahlwa kwezibi okunganele neminye imikhuba emibi
ngokuhlanzeka eholela ekulahlekelweni wukuvikeleka nesithunzi, kungabi nakukhosela kanye
nokwanda kwezingozi ezingehlela umuntu.

Yiliphi izinga eliphansi elamukelekile
ekuqoqweni nasekuchithweni

kokungcola?
¥ Ukuhlanzeka okufanele njengokugcina izindlu ezincane zihlanzekile

nokugeza izandla emva kokuthinta udoti
¥ Uhlelo lokuqoqa nokuchitha indle yabantu, amanzi angcolile kanye nezibi

olungabizi, okulula ukulugcina lusebenza, oluphephile futhi olwamukelekile
kwezemvelo

¥ Indlu encane emzini ngamunye

Umgomo wokuqoqa nokuchitha ukungcola
okuyisisekelo emakhaya uzofezani?

Kungani kubalulekile ukuqoqa
nokuchitha ukungcola?

Ukuqoqa nokuchitha ukungcola kusemqoka ukuze kube nempilo enhle.  Izinkinga zezempilo
ezihambisana nokungahlanzeki zixuba isifo sohudo, idysentery, ithayifodi, ikholera, umalaleveva,
isichenene, izikelemu, ukufa kwamehlo, izifo zesikhumba kanye nokwanda kwezifo kubantu
abanegciwane leSandulela-Ngculazi, i-HIV.

Ukuqoqa nokuchitha ukungcola kubalulekile futhi ekwakheni umcebo.  Izinzuzo zomnotho
ezihambisana nokuqoqa nokuchitha ukungcola zixuba ukwanda kwesikhathi sokuphila, ukonga
kwizindleko zokwelapha, ukwanda komkhiqizo wabasebenzi, ukuya esikoleni okungcono, ukuba
ngcono kwezokuvakasha nokwehla kwezindleko zokuhlanza amanzi.



Umbhalo wokuxoxisana ngokuQoqwa
nokuChithwa kokuNgcola emaKhaya

Ukuba ngcono kokuqoqwa nokuchithwa kokungcola kuwumthwalo wawo wonke umuntu.
Ababambiqhaza baxuba imiphakathi nemizi (abokuqala futhi abasemqoka); abezinkontileka
abazinze emiphakathini; uhulumeni wendawo, wesifundawe nokazwelonke; abamabhizinisi

azimele kanye nama-NGOs (izinhlangano ezingekho phansi kukahulumeni).

Umthwalo kabani ukuthi ukuqoqwa
nokuchithwa kokungcola kube ngcono?

Imithwalo ngokomthethosisekelo:

Imizi nemiphakathi

¥ Omasipala kumele banikezele ngazo zonke izidingongqangi, kuxuba nokuqoqa
nokuchitha ukungcola

¥ Uhulumeni kazwelonke nowezifunda kumele basekele omasipala ngemithetho
nezinye izindlela

Ukuqoqa nokuchitha ukungcola okuhle kuqala ekhaya.  Imizi nemiphakathi
banomthwalongqangi wempilo yabo, imvelo ehlanzekile kanye nokuqoqwa

nokuchithwa kokungcola okungcono.  Banomthwalo wokwenza ngcono ukuqoqa
nokuchitha ukungcola kwabo ngenxa yokuthi ukungahlanzeki ngokuphelele

kungalimaza hhayi nje impilo yabo kuphela kepha neyomphakathi kanye neyesizwe.
Imikhuba yokuhlanzeka ingenziwa ngcono ngezinyathelo ezimbalwa ezilula Ð

njengokugeza izandla emva kokuya endlini encane, ngaphambi kokuthinta ukudla
nasemva kokushintsha amanabukeni abantwana.  Amalungu omphakathi angabuye

asabalalise umyalezo wokuhlanzeka aqwashise abanye abantu bomphakathi
ngokubaluleka kokuqoqwa nokuchithwa kokungcola kanye nokuhlanzeka.

Izindlu ezincane zasemakhaya ziwumthwalo womuzi ngamunye.  Uhulumeni
wasekhaya kumele asize amalungu omphakathi ekutheni abe nendawo yokuhlala
ehlanzekile futhi enempilo ngalokhu:
¥ Izinhlelo ezigxile emphakathini lapho abakhi bendawo beqeqeshwa ukuthi

bakhe izindlu ezincane eziphephile futhi ezihlanzekile.  Laba bakhi bendawo
bayosiza imizi ekwakheni izindlu ezincane zayo.  Lokhu kwakha umsebenzi.

¥ Ukuhlinzeka imihlahlandlela ezosiza imizi kanye nabakhi ekufezeni amazinga
amancane amisiwe ekutheni indlu encane iphephe futhi ihlanzeke.

¥ Ukuxhasa ngezimali impahla esemqoka ukuze kuqinisekiswe ukuthi indlu
encane ihlanzekile, iphephile futhi kufinyeleleka kuyona kalula.

Ngaphezu kwalokhu, imizi inomthwalo wokwazisa uhulumeni wasekhaya ngezidingo
zayo eziphathelene nokuqoqwa nokuchithwa kokungcola.  Imiphakathi kanye
nezinhlangano ezizinze emiphakathini kumele basize uhulumeni wasekhaya
ngokuhlela, ukwenza, ukuqapha kanye nokuvivinya amaphulojeki okuqoqa

nokuchitha ukungcola.  Amalungu omphakathi kumele futhi abike noma yiziphi
izinhlelo zokuqoqa nokuchitha ukungcola ezingasebenzi kahle kanye nokubeka
imvelo engozini kuhulumeni wasekhaya.  Imizi kufanele iqinisekise ukuthi izindlu

ezincane zihlale zisebenza kahle futhi zihlanzekile.



Uhulumeni wesiFundazwe

Uhulumeni wesifundazwe kumele ahlinzeke imali, abantu bokusebenza
kanye nosizo lobuchwepheshe kuhulumeni wasekhaya.  Kumele futhi
aqinisekise ukuthi uyathotshelwa umgomo kazwelonke, akhe imithetho

evumela isimo, ahlanganise ukuhlela kwezifunda aqaphe
nenqubekelaphambili.

Uhulumeni kaZwelonke
Uhulumeni kazwelonke kumele asungule imithetho namazinga; ahole,

ahlanganise futhi aqaphe izinhlelo zikazwelonke; asekele amanye
amazinga kahulumeni; ahambise ngokomthetho ukunikeza kwezinsiza

futhi afake isandla lapho kunokushoda kwamandla okwenza izinto.

Uhulumeni waseKhaya

Uhulumeni wasekhaya kumele asize imizi ekutheni yenze ngcono ukuqoqwa
nokuchithwa kokungcola kwayo.  Kumele basebenzisane nemiphakathi nemizi

ekugqugquzeleni ukubaluleka kokuqoqwa nokuchithwa kokungcola kwezempilo,
kanye nezinzuzo nokwenza izinto lula kwendlu encane ephephile futhi ebukekayo.

 Ubuye abe nomthwalo wokusiza imizi ekutheni ithole izinhlelo zayo zokuqoqa
nokuchitha ukungcola.  Njengengxenye yalo mgudu kumele uqwashise imiphakathi
nemizi ngokubaluleka kokuqoqwa nokuchithwa kokungcola kanye negalelo lako

empilweni.  Kanye nomphakathi, uhulumeni wasekhaya kumele angenise izinhlelo
ezigqugquzela ezempilo nokuhlanzeka, athole izidingo zezindlu ezincane, abeke
phambili lezo zidingo ezisemqoka bese kuthi ngamaphulojeki athize, asize imizi
ekwakheni izindlu zangasese.  Ukuhlela kukahulumeni wasekhaya kwenziwa

ngokusebenzisa iziNhlelo zokuThuthukisa okuHlangene Ð iziNhlelo zokuThuthukisa
iziNsiza zaManzi (aManzi nokuQoqwa nokuChithwa kokuNgcola) eziyingxenye
yazo.  Ukuze kungeniswe izinhlelo zokwenza ngcono ukuqoqowa nokuchithwa

kokungcola, uhulumeni wasekhaya kumele abe imali bese ethola nezimali zokwenza
lokhu.  Izimali zomxhaso zivela emithonjeni eyehlukene, kuxuba ukuqoqwa kwezimali
zezwe kanye nohulumeni bezifundazwe nokazwelonke.  Ekungenisweni kohlelo

lokuqoqa nokuchitha ukungcola, uhulumeni wasekhaya kumele aqinisekise ukuthi
imvelo ivikelekile.  Kuyokwakhiwa uhlelo lwebhizinisi lwephulojeki ngayinye,

kusetshenziswana nethimba eliqhuba iphulojeki yokuqoqwa nokuchithwa kokungcola,
eliqokwe ngumphakathi futhi livela emphakathini.  Izinhlelo zebhizinisi ziyochaza
izindlela zokusebenza ezizolandelwa kanye negalelo lomphakathi, elidingekayo,
uma kucatshangelwa izidingo zemiphakathi ethize.  Uhulumeni wasekhaya uyosiza

ngokunikezela amakhono okuphatha ukuqinisekisa ukuthi amaphulojeki
ayaphumelela.  Imiyalezo egqugquzela impilo nokuhlanzeka kumele igcizelelwe

bese kuqashwa impilo njalonjalo.

Amaqhaza nemithwalo
Kumazinga ehlukene kahulumeni




